Cyngor Cymuned Ceulanamaesmawr Community Council

Cofnodion cyfarfod cyhoeddus a swyddogion Dwr Cymru a gynhaliwyd
nos Lun 27 Chwefror yn Neuadd Goffa Tal-y-bont am 7 o’r gloch

1. Croeso’r Cadeirydd

Estynnodd y Cadeirydd groeso i bawb gan ddiolch i'r Cynghorydd Sir, Catrin M.S.Davies, am drefnu’r
cyfarfod hwn.

Cyflwynodd Catrin Davies Mr Richard Davies, Rheolwr Carthffosiaeth DWr Cymru, a oedd wedi dod i
drafod y system garthffosiaeth ym mhentref Tal-y-bont. Nododd fod cyfarfod o bell wedi cael ei gynnal
ym mis Rhagfyr i drosglwyddo negeseuon oddi wrth y gymuned, ond bod tipyn wedi codi ers hynny, ac
felly penderfynwyd y byddai cyfarfod wyneb yn wyneb yn fwy buddiol.

2. Cyflwyniad PowerPoint gan swyddog Dwr Cymru

Diolchodd Richard Davies am y gwahoddiad, a nododd ei fod wedi gwasanaethu’r ardal ers nifer o
flynyddoedd.
Esboniodd y system garthffosiaeth yn fras, gyda chymorth sleidiau, ac aeth ymlaen i nodi’r canlynol:

e Mae’n ymwybodol o broblem y llifogydd yn y pentref, ond nid yw’r rheiny bob amser yn ymwneud
a’r system garthffosiaeth;

e Mae'r system yn gwasanaethu tua 600 o aelwydydd o dop y pentref i lawr at y gwaelod, ac fe’'i
hadeiladwyd tua 1971. Cynlluniwyd y system i gymryd dwr budr o gartrefi yn unig, ond mae glaw
a dwr ffo oddi ar y tir yn mynd iddi hefyd ac yn ei gorlwytho;

e Mae yna bibellau gorlifo wedi’u lleoli ar waelod y pentref i liniaru unrhyw lifogydd. Mae’r cyntaf
wedi bod yno ers y cychwyn. Oherwydd y risg i ran isa’r dalgylch, cafodd ail bibell gorlifo ei gosod
yn yr 1990au, a hynny heb drwydded. Byddai’r broses o’i thynnu neu ei chapio yn cymryd sawl
blwyddyn. Mae Dwr Cymru yn aros am drwydded ar hyn o bryd. Yn y cyfamser, mae’r bibell ddi-
drwydded yn cael ei monitro i weld pa mor aml y mae’n gadael carthffosiaeth i’r afon —yn anaml
mae’n debyg;

e Does dim carthffosiaeth crynodedig yn mynd i’r afon fel arfer, dim ond carthffosiaeth wedi’i
gwanedu;

e Mae'r orsaf bwmpio ar waelod y pentref yn gweithio’n dda ar y cyfan — ac eithrio mewn tywydd
eithriadol — ac mae sgriniau’n bresennol i atal unrhyw fater solet rhag mynd i’r afon pan fydd y
system yn gorlifo. Mae trefniadau ar waith i liniaru’r broblem yn yr achosion hyn;

e Cafodd y pibellau eu glanhau yn dilyn llifogydd 2012. Mae’r orsaf bellach yn pwmpio hyd eithaf
ei chapasiti.

Nododd fod angen buddsoddiad sylweddol i wella’r system, ac mai dim ond swm penodol o arian sydd
ar gael. Yn y cyfamser, mae yna system ar waith i ysgogi larwm pan fydd lefel y garthffosiaeth yn codi
gormod, ac felly bydd peirianwyr yn gallu lliniaru’r broblem cyn iddi effeithio ar gwsmeriaid. Fodd
bynnag, mae llifogydd mewn cartrefi yn flaenoriaeth, ac mae falfiau unffordd wedi cael eu gosod mewn
sawl eiddo i atal 6l-lifo. Dywedodd y byddai peiriannydd yn dod allan yn syth i ymdrin ag unrhyw
achosion o 6l-lifo mewn toiledau neu gawodydd, ac ati.

Esboniodd fod yna gylch cyllido pum mlynedd ar waith, a bod DWr Cymru yn cadw golwg arno gan ei
ddiweddaru yn 6l yr angen.

3. Cwestiynau gan y cyhoedd
Holwyd RD ynghylch y canlynol:
C1: A oes yna derfyn ar faint o garthffosiaeth y gellir ei rhyddhau i’r afon?

A1l: Nac oes, dim ond pa mor aml y gellir gwneud hynny. Yn 6l y data, nid yw hyn yn digwydd yn aml o
gwbl. Y bwriad yw defnyddio dim ond un o’r ddau bibell yn y dyfodol. Ar 6l mis Ebrill, bydd falf unffordd
arall yn cael ei gosod yn y bibell. Y flaenoriaeth ar hyn o bryd yw cadw golwg ar graciau yn vy rising main
— mae angen monitro hyn er mwyn rhoi rhybudd cynnar cyn i gwsmeriaid sylwi ar unrhyw broblem. Bydd
rhannau o’r bibell hon yn cael eu hadnewyddu yn y pen draw.

Nododd mai’r brif risg yw carthffosiaeth crynodedig yn llifo i’r afon. Dangosodd luniau o’r mathau o
bethau sy’n gallu blocio pibellau a pheri iddynt orlifo, a phwysleisiodd pa mor bwysig yw sicrhau mai dim
ond tri pheth sy’n mynd i lawr unrhyw doiled, sef y 3P — pi-pi, pWw, a phapur!

Rhoddodd rif ffon 24 awr ar gyfer achosion brys yn ymwneud a charthffosiaeth yn unig — 0800 085 3968.

C2: Ble mae DWr Cymru arni yn y cylch buddsoddi pum mlynedd, beth yw safle Tal-y-bont arno, a suty
gallwn gyrraedd brig y rhestr?

A2: Wedi cyrraedd blwyddyn 4. Does dim cynllun buddsoddi ar gyfer uwchraddio system Tal-y-bont ar
hyn o bryd. Os rhoddir gwybod am bob achos unigol, bydd hyn yn helpu i adeiladu achos; bydd Dwr
Cymru wedyn yn gallu ystyried hwn a phenderfynu a ddylid cynnwys y pentref yn y cylch nesaf.

C3: A fyddai’n helpu pe byddai’r Cyngor yn llunio achos?

A3: O bosibl, ond bydd Dwr Cymru yn edrych ar bopeth sy’n digwydd ac yn sicrhau buddsoddiad ar gyfer
ardaloedd & blaenoriaeth, h.y. llifogydd/6l-lifo mewn cartrefi.

C4: Os dwr glaw yn mynd i’r system sy’n achosi’r broblem, pam mae hynny’n digwydd, ac oni ellid ei
ddargyfeirio? Mae mwy a mwy o ddwr glaw yn mynd i'r system yn ddiweddar.

A4: Nid yw pethau mor syml a hynny. Nid yw'n amlwg ymhle y mae’r dwr hwn yn mynd i’r system, a
hefyd, i ble y dylid ei anfon fel arall? Cynlluniwyd yr orsaf bwmpio i ymdopi a charthffosiaeth yn unig, ac
mae’n llwyddo yn hynny o beth. Yn 6l y data, roedd pob achos o orlifo yn ymwneud a dwr glaw y llynedd,
nid carthffosiaeth, er y cafwyd all-lif bach iawn o’r bibell ddi-drwydded i’r afon.

C5: Rhan o’r broblem yw capasiti gwaith carthffosiaeth Tal-y-bont. Pam y mae dwr budr yn cael ei ollwng
i'r afon yn y Borth adeg y llanw?

A5: Mae popeth sy’n dod i mewn i weithfeydd Tal-y-bont yn cael ei ryddhau’n gyson i’r afon ar 6l cael ei
drin. Mae’r hyn sy’n digwydd yn y Borth yn fater ar wahan.

C6: A ydych chi'n hapus a faint o garthffosiaeth sy’n mynd i’r afon?

A6: Na —ond mae’r lefel yn rhy uchel ym mhobman. Mae’r hen bibell gorlifo drwyddedig yn atal lifogydd
mewn cartrefi. Nid yw’r bibell ddi-drwydded yn gollwng cymaint ag y mae pobl yn ei feddwl — byddai ei

chapio yn achosi rhagor o broblemau. Mae trefniadau ar waith i liniaru’r broblem o lifogydd mewn
cartrefi, a bydd Dwr Cymru yn mynd ir afael a’r bibell anghyfreithlon yn y pen draw.

C7: | ba raddau y mae buddsoddiad yn cael ei flaenoriaethu i fynd i’r afael & materion amgylcheddol?
Mae'r dwr sy’n cael ei ryddhau yn y Borth yn bendant yn fudr iawn ar adegau, yn enwedig pan fo'r lle’n
brysur iawn neu yn ystod tywydd gwlyb. Sut y mae Dwr Cymru yn mynd ati i sicrhau rhagor o arian?

A7:Y rheoleiddwyr sy’n pennu faint y gall DWr Cymru godi ar gwsmeriaid i gynyddu’r cyllid sydd ar gael.
Nid yw’r llywodraeth yn talu unrhyw gostau.

C8: Preswylydd James Street — nid yw’r 16n yn eiddo i'r Cyngor; ai dim ond yr hyn sydd o fewn y ffens sy’n
eiddo i DWwr Cymru?

A8: Mae’r bont yn eiddo i ni.

C9: Mae'r rising main yn hen bibell asbestos sy’n chwythu’n rheolaidd. Ai’r peth gorau fyddai adnewyddu
hon cyn gynted a phosibl? Byddai’'n fwy costeffeithiol na’i hatgyweirio’n gyson.

A9: Mae hyn vy tu allan i’r clych pum mlynedd, ond mae Dwr Cymru yn edrych ar y broblem ar hyn o bryd.

Nododd un aelod o’r cyhoedd fod rhai contractwyr yn gadael llanast ar eu hol a bod yn rhaid i'r trigolion
lleoli ei glirio.

Nodwyd hefyd fod y bont fach wedi cael ei chodi yn yr 1960au pan gafodd y gweithfeydd eu codi yn y
cae i gychwyn.

C10: Mae popeth yn cael ei bwmpio i fyny i'r gweithfeydd o’r pentref — does dim byd yn mynd i mewn
yn uniongyrchol. Beth y mae hyn yn ei olygu ar gyfer datblygiadau newydd nes i'r buddsoddiad gael ei
wneud?

A10: Pe byddai yna ddatblygiad newydd, byddai cynllun gwella (betterment deal) yn cael ei weithredu i
fynd ati i atal unrhyw ddwr ffo neu ddwr glaw rhag mynd i’r system. Does dim llifoedd mawr yn mynd i
mewn, dim ond nifer o broblemau bach yn anfon dwr i’r system.

C11: A oes yna restr gyhoeddus ar gael yn nodi lle y mae Tal-y-bont arni yn y cylch pum mlynedd? Sut y
gallwn gyrraedd y rhaglen?

A11: Does dim rhestr gyhoeddus ar gael. Nid yw Tal-y-bont yn rhan o’r rhaglen ar hyn o bryd. Mae’n rhaid
i Ofwat gymeradwyo unrhyw gynlluniau, felly mae angen llunio achos buddsoddi trwy roi gwybod am
bob problem leol berthnasol.

Diolchodd y Cadeirydd i bawb am ddod, a daeth y cyfarfod i ben am 7:50pm.

Cofnodion y cyfarfod misol a gynhaliwyd

nos Lun 27 Chwefror 2023, ar 6l y cyfarfod cyhoeddus, yn Neuadd Goffa Tal-y-bont

Yn bresennol: Y Cynghorwyr Ellen ap Gwynn (Cadeirydd), Rhian Evans (ls-Gadeirydd), Catrin Davies
(Cynghorydd Sir), Bleddyn Huws, Enoc Jenkins, Nest Jenkins, Siobn Pennant, Nia Richards a Mererid Watson.

Clerc: Lynwen Jones

1) Croeso’r Cadeirydd

2)

3)

4)

Estynnodd y Cadeirydd groeso i bawb gan groesawu’r Clerc newydd i’'w chyfarfod cyntaf o’r Cyngor

[lawn.

Ymddiheuriadau

Eryl Bray, Elgan Evans

Datgan Buddiant Personol

Ni ddatganwyd unrhyw fuddiant personol

Cadarnhau Cofnodion Cyfarfod 30 lonawr 2023

Cynnig: Nest Jenkins Eilio: Catrin Davies
Roedd pawb yn gyt(in bod y cofnodion yn gywir.

5) Materion yn codi:

a) Materion a adroddwyd trwy Clic i Gyngor Sir Ceredigion

5iii.

5v.

Svi.

Sviii.

Mae’'n debygol na fydd unrhyw beth yn digwydd ynghylch yr arwyddion ffordd rhwng
Brynhyfryd a Bwlchygarreg

Yn 6l y cofnod ar Clic, mae mater y gratin ger Maesdogn yn weithredol

Y wefan newydd

Roedd neges e-bost wedi dod i law yn nodi pa bolisiau sydd o bwys. Doedd dim gwybodaeth
wedi dod ynghylch y Gymraeg. Dywedodd Catrin Davies fod angen cwestiynu’r ffaith nad oes
yna bolisiau Cymreig/Cymraeg ar gael — roedd un cyngor wedi cael ei farnu am beidio a bod a
pholisiau Cymraeg. Nodwyd fod yna rai Cymraeg ar ambell wefan — dywedodd Nia Richards y
byddai’n bosibl adolygu a rhoi sylw i’r polisi caffael. Gofynnwyd a fyddai’'n bosibl i unrhyw
gynghorydd a oedd a gwybodaeth berthnasol helpu.

Llygredd carthion

Cafodd hyn ei drafod yn y cyfarfod cyhoeddus.

Hysbysfyrddau i Talybont a Bont-goch

Dywedodd Mererid Watson fod yr unigolyn perthnasol am ffonio drannoeth ynglyn a hyn.
Nodwyd nad oedd angen oedi’r archeb gan fod arian bellach yn y cyfrif banc i’'n galluogi i dalu
yny flwyddyn ariannol hon os oes rhaid.

Y pris diweddaraf gan KBS Depot: £962 cyn TAW

P.G. — Mererid i fynd ati i archebu.

a) Coed Cwmere

Dim diweddariad

5ix.  Pecyn Cymorth (Toolkit) Un Llais Cymru
Dim diweddariad
6i. Un Llais Cymru

i) Adroddiad Adran 6 — Bioamrywiaeth: Roedd Nia Richards wedi paratoi’r cynllun drafft
perthnasol, ac roedd yn barod i’'w anfon at Rachel Carter. Nododd mai dogfen fyw fyddai
hon, h.y. byddai’'n bosibl ei diweddaru’n rheolaidd, ac y byddai'n barod ymhen tua
pythefnos. Nododd hefyd fod gan y Cyngor awdurdod i ddylanwadu ar unigolion i ofalu am
y tir. Dywedodd Si6n Pennant fod gan y Cyngor yr hawl i wneud awgrymiadau perthnasol
yn achos unrhyw geisiadau cynllunio. Byddai Nia’n anfon dolen i fideo am y goedwig
genedlaethol at bawb.

ii) Mannau Croeso Cynnes: Roedd y sesiwn wedi symud o ddydd Mercher i fore Mawrth yr
wythnos hon, ac roedd yn llwyddiannus iawn. Roedd tua 15 o bobl o bob oed yn bresennol.
Gofynnodd Nia Richards a fyddai’n bosibl gofyn i’'r PCSO lleol alw heibio i roi cyflwyniad yno
rhywbryd. P.G. = Y Clerc i holi’'r Comisiynydd, Dafydd Llywelyn, pwy yw’r PCSO lleol a hefyd
pwy yw’r plismon bro newydd.

8 Arwydd y Fferyllfa: Dim i’'w adrodd hyd yma. Mae’r arwydd yn dal i fod ymlaen dros nos gan
roi camargraff fod y fferyllfa ar agor. Mae’n llachar iawn ac yn fflachio, ac yn tarfu ar y cartrefi
gyferbyn. Roedd yna amheuaeth fod y fferyllfa ar werth, a holwyd a fyddai’'n bosibl i'r
gymuned ei phrynu. Dywedodd y Cadeirydd na fyddai hynny’n bosibl — mae’n sefyllfa wahanol
i siop arferol. P.G. = Y Clerc i ofyn i Gary ddiffodd y golau pan fydd y fferyllfa ynghau.

10i. Goleuadau Tanffordd: Dim diweddariad

10ii. Goleuadau rhwng y Llew Du a Brynhyfryd: Nodwyd nad oedd yna oleuadau ymhellachilany
ffordd chwaith, yr holl ffordd at Cytringan. P.G. — Catrin Davies i fynd ar drywydd hyn.

10iii. Bin halen Carreg Cadwgan: Dim diweddariad
10iv. Tyllau ger Cerrig Mawr: Yr achos wedi’i gau ar Clic, ond dim byd wedi digwydd

10v. Gratin ger Glanrafon: Dim diweddariad
6) Materion newydd

i) Derbyn cofnodion Is-bwyllgor y Fynwent
Cadarnhawyd bod y cofnodion yn gywir.

ii) Materion yn codi
Roedd Rhian Evans wedi cael rhestr o’r beddi a archebwyd yn ystod cyfnod y cyn-glerc.
Esboniodd y Cadeirydd y byddai angen cerdded y fynwent i lunio cofnod cywir o’r beddi.
Cytunwyd y dylid ffurfio gweithgor i wneud hyn — sef yr is-bwyllgor a Rhian.
P.G. — Roedd pawb yn gytin y dylai’r Clerc gysylltu @ Mr Terry Williams ynghylch gwneud y
gwaith angenrheidiol yn y fynwent.
Aed trwy’r taliadau newydd — roedd pawb yn gyt(n
Nodwyd ei bod yn bosibl hawlio grant yn flynyddol ar gyfer gwneud gwaith yn y fynwent.

7) Gohebiaeth

Roedd y Clerc wedi anfon pob gohebiaeth ymlaen at y Cynghorwyr, fel a ganlyn:
7.1 Un Llais Cymru
7.1.1 Arolwg o anghenion hyfforddiant Cynghorwyr
Roedd y Cadeirydd a Nia Richards wedi cwblhau hyfforddiant ar y Cod Ymddygiad
P.G. —y Clerc i anfon nodyn i ofyn pa hyfforddiant y mae ei angen ar y Cynghorwyr.
7.1.2 Cyber awareness training
7.1.3 Pecyn Cymorth a Chyllid a Llywodraethu ar gyfer cynghorau cymuned a thref
7.1.4 Adroddiad Adran 6 (Deddf yr Amgylchedd) — ffurflen a chanllawiau
Trafodwyd hwn o dan Bwynt 5 uchod
7.1.5 Manylion hyfforddiant o bell ar gyfer Cynghorwyr
7.1.6 Ffurflen aelodaeth 2023-24
Cytunodd pawb y dylid ymaelodi eleni eto. P.G. — y Clerc i fynd ar drywydd hyn a
thalu’r ffi perthnasol
7.1.7 Cais am aelodau ar gyfer Partneriaeth Adfywio Economaidd Leol Cynnal y Cardi.
Anogwyd unrhyw un a oedd a diddordeb i ymaelodi. Mae grantiau o Ewrop yn dal ar
gael tan ddiwedd y flwyddyn a bydd y Bartneriaeth hefyd yn gyfrifol am asesu
ceisiadau grantiau Arfor hefyd. Nodwyd bod y Neuadd eisoes wedi cael dau grant trwy
hyn.
7.1.8 Bwletin Newyddion
7.1.9 Datganiad i'r wasg gan Ambiwlans Awyr Cymru yn nodi bod gorsafoedd Y Trallwm a
Dinas Dinlle yn mynd i barhau’n weithredol.
7.1.10 System rheolaeth ariannol newydd
Mae hon yn uniaith Saesneg ond yn cynnwys system ar gyfer cynnal mynwentydd —
byddai angen ymchwilio ymhellach cyn penderfynu a fyddai’n werth ei phrynu.
7.1.11 Swyddi gwag
7.1.12 Adroddiad Panel Annibynnol Cymru ar Gydnabyddiaeth Ariannol
Roedd gohebiaeth wedi dod i law gan naw o’r Cynghorwyr yn nodi eu bod yn gwrthod
y taliad dan sylw
7.2 Pugh Computers yn cynnig cymorth ar gyfer cyfarfodydd hybrid, ac ati
Doedd dim angen unrhyw gymorth ar hyn o bryd
7.3 Llyfryn Gwybodaeth am Feysydd Chwarae —anfonwyd ymlaen gan CD
7.4 Golwg — gwybodaeth am ddatblygiad newydd BroAber360
7.5 Llythyr gan Lee Waters ynghylch diogelwch ar y ffordd trwy Dal-y-bont. Bydd cyfyngiad o
20 mya yn dod i rym ym mis Medi 2023.
Nododd Sién Pennant nad oedd unrhyw gyfyngiad cyflymder trwy Bont-goch. Awgrymodd
Catrin Davies y dylai unigolion ysgrifennu ati hi ynghylch hyn.
7.6 Gwasanaethau technegol Ceredigion — newid cyflymder trwy Dal-y-bont i 20 mya
7.7 Bwrdd lechyd Hywel Dda — Ymgynghoriad cyhoeddus ar leoliad ysbyty newydd — yn fwy
perthnasol i dde’r sir; bydd Bronglais yn aros fel y mae am vy tro

8) Cynllunio
Cytunwyd bod cofnodion yr is-bwyllgor yn gywir.

Nodwyd bod yr is-bwyllgor wedi cefnogi’r ddau gais a oedd wedi dod i law. Holodd Catrin Davies a
ddylid ystyried effaith cartrefi newydd ar y system garthffosiaeth, a nodwyd bod hynny eisoes yn
digwydd. Dywedwyd bod CNC yn gallu gwrthwynebu ceisiadau sy’n effeithio ar afonydd. Roedd CD
wedi cwrdd a rhywun o gwmni Tai Cymdeithasol Barcud i weld pa dir oedd yn eiddo i bwy ar Stad
Maes y Deri. Roedd ar ddeall fod yna hawl i godi chwe thy arall yng nghefn Maes y deri, ond nid
oedd Barcud yn ymwybodol o hyn.

9) Sefyllfa ariannol

i) Ar 6l trosglwyddo £5,000 o’r cyfrif cadw i’r cyfrif cyfredol, roed y sefylifa fel a ganlyn:
Cyfrif cyfredol: £5,450.39
Cyfrif cadw: £4,764.82
Nododd y Cadeirydd fod £12,908.35 wedi mynd allan o’r cyfrif eleni a ddylai fod wedi mynd
allan yn 2021-22
Nododd hefyd fod yna rywfaint o arian wrth gefn o ganlyniad i or-daliad a wnaed i CThEF
ii) Mandad y banc: Roedd enw’r Cadeirydd bellach ar y mandad.
Cytunwyd i ychwanegu enw’r Clerc fel prif gyswllt ar gyfer gohebiaeth gan y banc.
P.G. Yr Is-gadeirydd i fynd ar drywydd hyn
iii) Taliadau:
Ellen ap Gwynn — postio: £5.44
Ellen ap Gwynn — nwyddau ar gyfer y Cwtsh Cynnes: £14.40
Lynwen Jones, Clerc — cwpwrdd ffeilio, ffeiliau crog, papur argraffu, inc: £181.91
Cytunwyd i dalu’r symiau uchod P.G. —y Clerc i wneud y taliadau
iv) TAW: Roedd y Cadeirydd wedi anfon yr wybodaeth berthnasol er mwyn hawlio ad-daliad
Nid oes angen cofrestru gan nad oes hawl gan y Cyngor i godi TAW.
v) Y Fynwent:
Grant 0 £561.55 wedi dod i law am y gwaith ffensio a wnaed i ehangu’r Fynwent.
Trwy law James Memorials: £30 parthed Mrs Eluned Evans; £90 parthed Mr David W. Evans

10) Cae Bach a Pharc Chwarae Bontgoch

i) Adroddiad Cae Chwarae Bontgoch gan Sién Pennant — yr offer yn iawn ond twmpathau tyrchod
daear ar hyd y lle. Nid yw’r gat yn cau’n iawn, felly awgrymodd y dylid prynu sbring i'w roi ar y
giat fel ei fod yn cau ei hunan. P.G. — Sién Pennant i brynu spring newydd
Adroddiad Cae Bach gan Nia Richards — un o’r hand grips yn rhydd ar yr uned ddringo; rhwd
amlwg mewn mannau ar y ffram ddringo.

Dywedodd Nia Richards fod criw o famau wedi cysylltu a hi ynghylch cyflwr llawr Cae Bach.
Cafwyd awgrym gan Kath Botting y gellid gosod glaswellt ar lawr, ond nodwyd na fyddai hynny’n
briodol gan y byddai’n mynd yn fwdlyd yn dilyn glaw. Mae dwr yn llifo i’r cae o hyd, ac mae
angen datrys y broblem.

Awgrymwyd y gellid ffurfio gweithgor, i gynnwys rhai o’r cynghorwyr ac aelodau o’r gymuned, i
fynd i'r afael @ hyn. Bydd angen gofyn am gyngor gan arbenigwr ar yr hyn y gellid ei wneud o ran
y draenio. Byddai hefyd angen llunio cynllun busnes er mwyn gallu gwneud cais am grant ar
gyfer unrhyw waith.

Nia Richards i ofyn i gwmni Sutcliffe Play anfon catalogau at y Clerc.

Cytunodd Enoc Jenkins a Mererid Watson i fod yn rhan o weithgor dan arweiniad Nia Richards,
a fyddai hefyd yn gofyn i Kath Botting, Ffion Southgate a Holly Aubrey fod yn rhan ohono

Rota mis Mawrth: Cae Bach — Catrin Davies; Bontgoch — Sién Pennant

Llyfryn Gwybodaeth y Cyngor Sir — nododd Catrin Davies y byddai angen llunio cynllun busnes
er mwyn gwneud cais i'r Cyngor Sir am arian. Awgrymodd y gellid hefyd wneud cais i Gronfa

Leri.

11) Unrhyw Fater Arall

i) Estynnodd Nest Jenkins ddiolch i'r Cadeirydd am ei holl waith yn cadw trefn ar faterion y Cyngor
yn ystod y cyfnod pan nad oedd Clerc wedi’i gyflogi. Ategwyd hyn gan weddill aelodau’r Cyngor.

ii) Holodd Nest Jenkins a fyddai’n bosibl diweddaru manylion cyswllt y Cynghorwyr. Nodwyd bod
gany Clerc gofnod cyfredol.

iii) Gofynnwyd i’r Clerc ddod ag allweddi’r Cyngor i'r cyfarfod nesaf er mwyn eu labelu’n gywir.

iv) Dywedodd Enoc Jenkins fod yna dyllau yn y ffordd gefn wrth y Felin a bod yna hefyd dwll dwfn
iawn o flaen Nantgaredig gyferbyn a’r postyn ffén.
P.G. — Catrin Davies i gysylltu G’r adran berthnasol

Daeth y cyfarfod i ben am 22:30
Cynhelir y cyfarfod nesaf o’r Cyngor am 19:30 nos Lun, 27 Mawrth 2023 yn Neuadd Goffa Talybont

